ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

422. fundur byggðarráðs Húnaþings vestra, haldinn mánudaginn 16. janúar 2006 kl. 10:00 á skrifstofu sveitarstjóra.
Dagskrá:

1. Viðræður við fulltrúa Stéttarfélagsins Samstöðu.

2. Ársreikningar Reykjatanga ehf. frá 1. ágúst-31. desember 2003 og fyrir árið 2004.

3. Drög að samningi um ritun Sögu Hvammstanga II-Bindi.

4. Bréf Héraðsnefndar Strandasýslu.

Afgreiðslur:

1. Til viðræðna við byggðarráð er mætt Ásgerður Pálsdóttir, formaður Stéttarfélagsins Samstöðu í Húnavatnssýslum. Félagið hafði með bréfi dags. 12. desember sl. óskað eftir fundi með byggðarráði vegna stöðu á vinnumarkaði vegna samnings Eflingar og Reykjavíkurborgar. Ásgerður kynnti samanburð félagsins á launakjörum sambærilegra starfsstétta m.v. forsendur kjarasamninga. Almennt rætt um launamál.
2. Til kynningar lagðir fram ársreikningar Reykjatanga ehf. frá 1. ágúst-31. desember 2003 og fyrir árið 2004. Reykjatangi ehf. annast rekstur Skólabúða að Reykjum í Hrútafirði í umboði Húnaþings vestra.

3. Fram lögð drög að samningi milli Húnaþings vestra og Friðriks G. Olgeirssonar, sagnfræðings um að ljúka ritun sögu Hvammstanga II. bindi. Byggðarráð lagði til lítilsháttar breytingar á samningsdrögunum og felur sveitarstjóra að undirrita samninginn.
4. Til kynningar er lagt fram afrit af bréfi Héraðsnefndar Strandasýslu til stjórnar Byggðasafnsins á Reykjum. Í bréfinu er óskað fundar með stjórn safnsins og eigendum þess um framtíð safnsins.
Samþykkt að taka á dagskrá:

5. Fram lagt álit félagsmálaráðuneytisins á athugasemd Einars Kr. Haraldssonar vegna reglna Húnaþings vestra um rjúpnaveiði og sölu rjúpnaveiðileyfa haustið 2005. Í áliti ráðuneytisins kemur m.a. fram að sveitarstjórn Húnaþings vestra hafi ekki brotið lög með því að ákveða að veiðimenn með lögheimili í sveitarfélaginu greiði lægra gjald en aðrir fyrir leyfi til rjúpnaveiða á eignarlandi sveitarfélagsins.

Fundargerð upplesin og samþykkt.

Fundi slitið kl. 11:15.
Oddur Sigurðarson(sign.),


Skúli Þórðarson(sign.),

Guðný Helga Björnsdóttir(sign.),

Heimir Ágústsson(sign.),

Þ. Karl Eggertsson(sign.).
